
Abayobozi b’amadini (bitwaga Abafalisayo) 
babeshyeraga Yesu.  Bamwe banagerageza no 
kumwica.  



Ntago bizeraga ko koko ari umwana w’Imana.  
Ntibamwemeraga n’ubwo yakoraga ibitangaza 
byemeza ko ari 
umwana w’Imana.



Umunsi umwe, Yesu yambuka inyanja y’i Galilaya.  
Wenda yashakaga akaruhuko gato yitaruye imbaga 
y’abantu bahoraga bamuteraniye iruhande.  Ariko

imbaga y’abantu 
hashize umwanya 
barahamusanga.  Bari 
babizi ko Yesu akora 
ibitangaza bikomeye.  
Bashakaga kugumana 
nawe.



Yesu ayobora abigishwa be ku 
musozi w’ahantu h’ubutayu aricara, 
yigisha.  Abantu barushaho 
gukomeza kuza.  Umugoroba 
uragera.  Buri muntu 

agomba kuba yari 
ashonje.



Yesu yitegereza imbaga y’abantu.  Abaza filipo ati 
“nihe twagura ibyokurya byo kugaburira aba bantu?”  
nta masoko yari hafi aho.  Ese Yesu yateganyaga 
gukora iki?



Filipo aramusubiza ati “byadusaba ibintu birenze 
kugaburira iyi mbaga,” Yesu n’abigishwa be ntago 
bari bafite amafaranga menshi.



Undi mu ntumwa, 
Andereya (umuvandimwe 
wa Simoni Petero) abwira 
Yesu ati: “hari umuhungu 
hano ufite imitsima itanu 
idasembuye n’amafi abiri 
mato, . . .”



“. . . Ariko se ibyo byamara iki muri aba bantu?”  
Andereye ntiyumvaga uko ifunguro ry’umwana 
w’umuhungu ryagaburira abantu benshi – nubwo uwo 
muhungu yemeraga guha ifunguro rye Yesu.



Yesu arababwira ati: “Mwicaze abantu hasi.”  
Abantu bicara hasi, mu mibare bari hafi ibihumbi 
bitanu.  Mbega!  IBIHUMBI BITANU!  
Batanabariyemo abagore 
n’abana bari 
bari aho.



Barangije, Yesu afata imitsima n’amafi.  Uwo 
muhungu muto ashobora kuba yarizeraga 
Yesu.  Ntiyari azi impamvu 
Yesu yashakiraga ifunguro rye, 
cyangwa icyo Yesu arikoresha.  
Wenda yaba yaratekereje ati: 
“Nintanga ifunguro 
ryange, ntago 
nza kurya.”  
Ariko 
abirengaho 
araritanga.



Maze, Yesu arasenga.  
Ashimira Imana.  Mu 
mitsima itanu n’amafi 
abiri?  Yego!  Yesu 
abwira Imana ati 
“urakoze” kandi 
ayisaba guha umugisha 
amafunguro.



Amaze gusenga, Yesu 
amanyura imitsima 
n’amafi kandi abiha 
abigishwa be babisangiza 
iyo mbaga nini y’abantu.  
Ubwo nibwo abantu 
babonye igitangaza Yesu 
yakoze.  Buri muntu arya 
uko ashatse.  N’imitsima 
n’amafi ntibabimara.



Buri muntu amaze kugaburirwa, hasigara imitsima 
myinshi n’amafi.  Yesu abwira abigishwa be ati: 
“murundanye ibyasigaye ntihagire igisigara.”  Buzuza 
ibitebo cumi na bibiri by’imigati itanu idasembuye 
yari yasigaye mu bantu bamaze kurya.



Uwo munsi, Yesu agaburira abantu 5000 
akoresheje ifunguro ry’umwana 
w’umuhungu.  Ikindi gihe agaburira 
abantu 4000 akoresheje imitsima
irindwi n’amafi makeya.



Abantu basanzwe babonye ibi 
bimenyetso, ntibarakara nk’Abafalisayo.  
Ahubwo baravuga bati: “uyu koko ni 
umuhanuzi wagombaga kuza mu isi.”  
Bamenya Yesu ko ariwe mucunguzi 
uwo kuza kwe kwari 
kwarasezeranyijwe 
mu ijambo ryera 
ry’Imana.



Yesu agaburira abantu 5000

inkuru yo mu Ijambo ry’Imana, Bibiliya

Yavuye mu gitabo cya

Yohana 6

"Guhishurirwa amagambo yawe bizana umucyo." 
Zaburi 119:130



Iherezo



Iyi nkuru itubwira iby’Imana yacu 
nziza yaturemye kandi ishaka ko tuyimenya.

Imana izi ko twakoze ibintu bibi, yita icyaha.  Igihano cy’icyaha 
ni urupfu, ariko Imana iragukunda cyane kuburyo yohereje 

umwana wayo w’ikinege, Yesu, apfira ku musaraba maze ahanwa 
kubw’ibicumuro byawe.  Hanyuma Yesu arazuka, ajya mu rugo mu 

ijuru!  Niba wizera Yesu kandi ukamusaba imbabazi z’ibyaha 
byawe, azabikora!  Azaza, abe muri wowe, kandi uzabana nawe 

ubuzira herezo.

Niba ushaka kuva mu byaha byawe, bwira Imana uti: 
Ku nshuti yanjye Mana, Nizera ko Yesu ari jye yapfiriye kandi 

ko uyu munsi ari muzima.  Ndakwinginze ngwino mu buzima 
bwanjye, mbabarira ibyaha byanjye, kugira ngo none aha mbashe 
kubona ubuzima bushya, kandi umunsi umwe nzaze kubana nawe 

ubuzira herezo.  Mfasha kukumvira no kubaho ku bwawe 
nk’umwana wawe.  Amina.

Soma Bibiliya maze uvugane n’Imana buri munsi!   Yohani 3:16

